
   

 

A POSGUERRA: A VIDA DAS NOSAS MULLERES 

 

IES MARTAGUISELA            

 

ELAS LEMBRAN….. 
Aldea: Vales (O Barco) 

Persoa: Muller (77 anos) 

1. Como viviu os anos da posguerra? Cre que homes/mulleres a viviron de igual modo? 
Lembro moito medo, medo ós escapados que estaban no monte e baixaban ás veces por comida ou 
ver á familia, ou a axustar contas con quen os delataba; medo á Garda Civil que entraba nas casas 
buscando escapados ou a xente que era acusada por outros veciños. Había veces que calquera deles 
levaban un veciño do que non se sabía máis ou aparecía morto... eran tempos de moito medo. 

2. Dentro da súa propia casa ou familia xogaban o mesmo papel os homes que as mulleres? 
Non. As mulleres traballaban na casa, atendendo á familia, limpando, cociñando, lavando no 
regueiro, baixando co leite ó Barco e subindo con encargos, nas hortas e co gando. Os homes 
traballaban no campo ou ían gañar un xornal. Tamén cazaban ou pescaban. 

3. No tema da educación, que recorda da escola, estudaban o mesmo? Xogaban ás mesmas cousas? 
Mesturábanse os nenos e as nenas? 
Á escola iamos moi pouco, só nas épocas en que non había que axudar na casa e as nenas 
deixabamos antes a escola que os nenos, sen importar se eras boa ou non... aprendías a ler, escribir 
e a sumar e restar, ás veces nin a iso. Había unha soa escola e un mestre e unha mestra. Xogabamos 
todos xuntos ó escondite, à pita cega... os nenos tamén á billarda... Non había xoguetes, as bonecas 
faciámolas coas mazarocas de millo e as pelotas con trapos vellos. 

4. Desde un punto de vista relixioso, había diferenza entre homes e mulleres? 
As mulleres e os homes ían a misa pero sentábanse separados. As mulleres tiñan que entrar á igrexa 
cun pano na cabeza e non podían ir cos brazos ou as pernas sen cubrir. 

5. No mundo laboral, era igual ser home que muller? 
As mulleres xeralmente non ían gañar un xornal, salvo que entraran a servir e así case sempre ían 
pola comida. Homes e mulleres, no xornal, non gañaban o mesmo, pagábanlle menos á muller aínda 
que traballara coma un home. As mulleres ademais, cando chegaban á casa, aínda tiñan que mirar 
polos fillos, facer as comidas, fregar, lavar a roupa e pasar o ferro, coser e remendar, atender ó 
gando ou ir á horta ou regar.  Os homes botaban unha man no campo e ían á cantina a beber ou 
xogar a partida. 

 
6. No traballo que exerceu vostede durante a súa vida laboral, había mulleres? Cal era o seu papel e 

as súas condicións laborais? 

Marchei para Barcelona e alí entrei a traballar nunha fábrica cosendo. Eramos todas mulleres e 
cando non podías porque tiñas fillos ou maiores que coidar, levabas a "faena" para casa e cosías pola 
noite, e entre horas, cando podías e pagábanche por prenda. Os homes facían outros traballos 
mellor remunerados. Así é todo Barcelona foi un gran cambio para xente coma min, non había que ir 
a por auga, non había que baixar ó Barco a pé cargada co leite e logo cargada cos encargos, non 
estaban as rúas cheas de bulleiro, ... era outra vida mellor ca da aldea.  

7. O papel da muller a medida que vostede se foi facendo maior, cre que cambiou dalgunha 
maneira? 
Cambiou e mellorou. As mulleres non tiñamos nin voz nin voto, apenas estudabamos, tiñan que ter 
permiso dun home (o pai ou un irmán se este falecía, ou despois o  marido) para casar, herdar, abriu 
unha conta no banco, ... cousas que hoxe parécennos imposibles. 

8. Coñeceu algún caso de represión por cuestións ideolóxicas?  
Veciños ós que foron buscar a casa despois da guerra en que non apareceron ou apareceron mortos. 
O mestre de Vales era andaluz e viñérono buscar para levalo a Sevilla e alí inda non chegou hoxe...  
 

9. Como se sentían no momento da posguerra (medo, desconfianza)? 
Moito medo co que se falaba e con quen se falaba, medo á noite, moita miseria, fame, ... 

10. Que lle chama a atención na actualidade con respecto ao papel que ten a muller en relación ao 
que tiña cando era nena ou moza? 
Que se ten loitado moito no tema de igualdade entre homes e mulleres, avanzouse moito, non hai 
color con aquilo. 

Elvis e Ismael Abarca Landívar. 2º Bac A 

2. Dentro da súa propia casa ou familia xogaban o mesmo papel os homes que as mulleres? 
Non. As mulleres traballaban na casa, atendendo á familia, limpando, cociñando, lavando no 
regueiro, baixando co leite ó Barco e subindo con encargos, nas hortas e co gando. Os homes 
traballaban no campo ou ían gañar un xornal. Tamén cazaban ou pescaban. 

3. No tema da educación, que recorda da escola, estudaban o mesmo? Xogaban ás mesmas cousas? 
Mesturábanse os nenos e as nenas? 
Á escola iamos moi pouco, só nas épocas en que non había que axudar na casa e as nenas 
deixabamos antes a escola que os nenos, sen importar se eras boa ou non... aprendías a ler, escribir 
e a sumar e restar, ás veces nin a iso. Había unha soa escola e un mestre e unha mestra. Xogabamos 
todos xuntos ó escondite, à pita cega... os nenos tamén á billarda... Non había xoguetes, as bonecas 
faciámolas coas mazarocas de millo e as pelotas con trapos vellos. 

4. Desde un punto de vista relixioso, había diferenza entre homes e mulleres? 
As mulleres e os homes ían a misa pero sentábanse separados. As mulleres tiñan que entrar á igrexa 
cun pano na cabeza e non podían ir cos brazos ou as pernas sen cubrir. 

5. No mundo laboral, era igual ser home que muller? 
As mulleres xeralmente non ían gañar un xornal, salvo que entraran a servir e así case sempre ían 
pola comida. Homes e mulleres, no xornal, non gañaban o mesmo, pagábanlle menos á muller aínda 
que traballara coma un home. As mulleres ademais, cando chegaban á casa, aínda tiñan que mirar 
polos fillos, facer as comidas, fregar, lavar a roupa e pasar o ferro, coser e remendar, atender ó 
gando ou ir á horta ou regar.  Os homes botaban unha man no campo e ían á cantina a beber ou 
xogar a partida. 

 
6. No traballo que exerceu vostede durante a súa vida laboral, había mulleres? Cal era o seu papel e 

as súas condicións laborais? 

Marchei para Barcelona e alí entrei a traballar nunha fábrica cosendo. Eramos todas mulleres e 
cando non podías porque tiñas fillos ou maiores que coidar, levabas a "faena" para casa e cosías pola 
noite, e entre horas, cando podías e pagábanche por prenda. Os homes facían outros traballos 
mellor remunerados. Así é todo Barcelona foi un gran cambio para xente coma min, non había que ir 
a por auga, non había que baixar ó Barco a pé cargada co leite e logo cargada cos encargos, non 
estaban as rúas cheas de bulleiro, ... era outra vida mellor ca da aldea.  

7. O papel da muller a medida que vostede se foi facendo maior, cre que cambiou dalgunha 
maneira? 
Cambiou e mellorou. As mulleres non tiñamos nin voz nin voto, apenas estudabamos, tiñan que ter 
permiso dun home (o pai ou un irmán se este falecía, ou despois o  marido) para casar, herdar, abriu 
unha conta no banco, ... cousas que hoxe parécennos imposibles. 

8. Coñeceu algún caso de represión por cuestións ideolóxicas?  
Veciños ós que foron buscar a casa despois da guerra en que non apareceron ou apareceron mortos. 
O mestre de Vales era andaluz e viñérono buscar para levalo a Sevilla e alí inda non chegou hoxe...  
 

9. Como se sentían no momento da posguerra (medo, desconfianza)? 
Moito medo co que se falaba e con quen se falaba, medo á noite, moita miseria, fame, ... 

10. Que lle chama a atención na actualidade con respecto ao papel que ten a muller en relación ao 
que tiña cando era nena ou moza? 
Que se ten loitado moito no tema de igualdade entre homes e mulleres, avanzouse moito, non hai 
color con aquilo. 

Elvis e Ismael Abarca Landívar. 2º Bac A 

